
DAGBOEK DÍT

VOLGENDE VRYPOS

Koninkrykstyd breek net ná Pinksterfees aan en
strek tot net voor Adventstyd. In hierdie seisoen
word God se koninklike heerskappy en hande-
linge in elke faset van ons lewe en in die wêreld
op baie maniere en met verskeie geleenthede
gevier. Met Epifanie-, Paas- en Pinksterfees en
die seisoene wat daarmee saamval, is ons
herinner aan alles wat God ons skenk en het ons
dit gevier. Gedurende Koninkrykstyd sit ons
hierdie vierings voort en bely ons dat God nie net
Koning is van dié wat in Hom glo nie, maar oor die
ganse mensdom en skepping regeer. 

Die volgende uitgawe van Vrypos sal op
Vrydag 23 Oktober verskyn. Kyk gerus na
ons webblad-kalender vir belangrike
datums.

Lig in die duisternis,Lig in die duisternis,Lig in die duisternis,
hier vir God, hier vir God, hier vir God, mekaar en die wêreldmekaar en die wêreldmekaar en die wêreld
Lig in die duisternis,
hier vir God, mekaar en die wêreld

Kroniese Kronieke
narratiewe van ’n
nuwe normaal
’n Dekade met ROS 
Ek kan nie my pad huis toe vind nie 

Hierdie artikel staan binne Kroniese Kronieke se
breë werksruimte rondom selfbestuur, onder-
steuning deur versorgers en professionele
persone, en die werk- en gemeenskapsruimtes
waarin mense met kroniese siekte leef. Hier val
die fokus spesifiek op Matilda Swanepoel se
beleefde ervaring van ’n dekade met ruma-
toïede outo-immuunsiekte en hoe disoriëntering
beleef word. Daar word gekyk hoe heroriën-
tering deur ’n eie stem, verantwoordbare kennis
en ’n ondersteunende gemeenskap bevorder
kan word.

 Vanuit ’n waardegedrewe raamwerk wat ook in
geloofskringe resoneer, word wetenskaplike
kennis en persoonlike verhaal saamgelees: die
een bied begrensing en meetbaarheid; die
ander menslikheid en erkenning. 

Dr Suzanne van der Merwe (Navorsingshoof en
woordvoerder van Kroniese Kronieke), in same-
werking met Matilda Swanepoel (Navorsings-
deelgenoot van Kroniese Kronieke).

Dit voel soos om uit ’n aaklige droom wakker te
word.

Lees meer 

BEDIENINGSBEGELEIDING
VBO Netwerk
Dr Suzanne van der Merwe

Jou reis met kroniese
siekte is ons prioriteit

DEGNOS-dinge VENNOTE IN GETUIENIS
DEGNOS

Andries Gous

Liewe vriende van DEGNOS

’n Seisoen van groei, toerusting en
saamwerk

Die afgelope paar weke was dit weer duidelik hoe
die Here deur mense, gemeentes en verskillende
bedieninge in die DEGNOS-gebied aan die werk
was.

Vriende van Tennessee Valley Community Church
uit die VSA het Tsumkwe besoek en saam met
DEGNOS hande gevat met evangelisasie-uitreike.
Hulle het ook gehelp met die oprigting van ’n
gemeenskapsgroentetuin by Aasvoëlnes, waar ds
N!aici bedien. ’n Span van Worcester-Noord het op
sy beurt in die Wes-Caprivi gehelp met die oprigting
van ’n heining en ’n sinkhuis by die kerkie op Dije –
deel van die gemeente se plan om weer ’n
volhoubare bediening daar te vestig. Die Luhebu-
Noord-gemeente het op Omatako en Mangetti Duin
deelgeneem aan die nasionale biddag wat deur
Namibië se staatspresident, me Netumbo Nandi-
Ndaitwah, uitgeroep is. 

Dit was ’n besondere geleentheid waar gemeentes
saam voor die Here stil geword het.

Toerusting wat mense en gemeenskappe
verander

Opleiding het steeds ’n groot deel van die
bediening gevorm. Studente het in Grootfontein en
Omega met die laaste opleidingsblokke van die
jaar voortgegaan. Onderwerpe soos trauma-
berading, leierskap, beplanning volgens die boek
Nehemia en praktiese gemeentebou is behandel.

Mentorskapsgesprekke is ook met studente ge-
voer om hulle geestelike en persoonlike groei te
begelei. Die vrug van hierdie toerusting was reeds
sigbaar – nie net in die lewens van die studente nie,
maar ook in hulle gesinne, gemeentes en gemeen-
skappe. Riana het intussen verdere opleiding
tydens ’n Amos Meerkat Skool-slypskool in Wind-
hoek ontvang, terwyl ’n DEGNOS-onderwyser-
slypskool in Grootfontein aangebied is.

Lees meer 

ISLAM

Met die eerste oogopslag lyk die titel van hierdie
artikel asof daar geen waarheid in kan steek nie.
Wel, in Engels is daar ’n uitdrukking “fact is
sometimes stranger than fiction”. Hierdie is een
van daardie gevalle. Dit is egter noodsaaklik dat
ons eers na die agtergrond van die verhaal kyk,
voordat ons by die genoemde veldslag uitkom.

Die wêreld het die naam Dracula leer ken na
aanleiding van die gruwelverhaal met dieselfde
naam, geskryf deur die Ierse skrywer Bram
Stoker. Dit sal ons baat om ’n oomblik stil te staan
by hierdie skrywer. Om sake effens vooruit te
loop, Stoker het die naam Dracula raakgeloop as
deel van ander geskrifte waarop hy afgekom het,
en gedink dié naam sal die karakter wat hy
geskep het, goed pas. Die naam was gekoppel
aan Vlad III (Vlad die Deurboorder), eertydse
heerser van Wallachia. Stoker het nooit self
Wallachia, die hedendaagse Roemenië, besoek
nie en het die karakter van Dracula geskep deur
jare se intense navorsing in biblioteke en deur
inspirasie uit verskeie bronne te kombineer.

As ons chronologies kyk na die gebeure wat gelei
het tot die ontstaan van Stoker se idee, dan
begin dit in die somer van 1890 toe hy op
vakansie na die kusdorp Whitby in Engeland
gegaan het. Dit was hier waar die grondslag vir
sy boek gelê is. In die Whitby-biblioteek het hy
afgekom op ’n boek oor die geskiedenis van
Wallachia en Moldawië, geskryf deur William
Wilkinson. In hierdie boek het hy vir die eerste
keer die naam Dracula teë-gekom. Stoker het in
sy eie notas neergeskryf dat "Dracula" in die
Wallachiese taal "duiwel" beteken. 

’n Reeks Islam-artikels. Hierdie artikel handel oor die ware
historiese karakter, Vlad III, ’n heerser uit Roemenië, wat sy
land teen die Moslems beskerm het. Bram Stoker het sy
karakter "Dracula" op Vlad III gegrond (hoewel daar min
ooreenstemming tussen die twee karakters is).

Lees meer 

Die dag toe ’n Moslem-weermag hulle in
Dracula vasgeloop het (nr 1)

VENNOTE IN GETUIENIS
Islam Getuienisaksie

Dr Enrico Casaleggio

Hy het dadelik besluit om die naam van sy
hoofkarakter (wat hy oorspronklik "Count
Wampyr" wou noem) na Count Dracula te
verander.

Dit is belangrik om daarop te let dat Dracula
mettertyd in Romenië die betekenis van
“duiwel” gekry het. Dit het aanvanklik “draak”
beteken en het juis verwys na ridders van ’n
christelike orde, soortgelyk aan kruisvaarders,
waaraan die koningshuis van Vlad III behoort
het.
 
Voordat Stoker van Vlad die Deurboorder
(Engels: impaler) gelees het, was hy reeds
gefassineer deur Oos-Europese geskiedenis
en volksverhale. Hy het destydse akademiese
artikels bestudeer oor mites uit Trans-
Silvanië, waar mense geglo het in die strigoi –
spoke of lewende dooies wat snags uit hul
grafte opstaan om die bloed van die
lewendes te drink.
 
Hoe het hy dan hierdie inligting met Vlad die
Deurboorder in verband gebring? Hoewel
Stoker bitter min geweet het van die werklike
historiese besonderhede van Vlad III se lewe,
het Wilkinson se boek wel genoem dat hierdie
spesifieke heerser (Dracula) baie wreed was
en teen die Turke (Moslems) geveg het.
Stoker het hierdie historiese grepie gebruik
om sy fiksie-graaf ’n ryk, koninklike agter-
grond te gee. In die roman verwys Graaf
Dracula self na sy glorieryke verlede waar hy
oorloë teen die Ottomaanse Ryk gelei het. 

Die dieper vraag is: Wie is ek wanneer ek met jou
praat — veral wanneer ons van mekaar verskil?

Ons sal kyk na die stories wat ons oor mekaar vertel,
wat met ons gebeur wanneer ons getrigger word.
Ons gaan eerlik gesels oor hoe maklik ons oordeel en
blameer, oor ons gevoelens en behoeftes, verant-
woordelikheid, empatie, grense, mag en konflik.

Maar deur alles loop een uitnodiging: om meer
bewus te raak van wat in my gebeur, sodat ek met
groter deernis, eerlikheid en verantwoordelikheid
tussen ons teenwoordig kan wees.

En daarom begin ons nie met ’n kommunikasie-
tegniek nie.

Deernisvolle Kommunikasie
Hoe leef en praat ons met mekaar?

Lees meer 

Foto:  Canva

BEDIENINGSBEGELEIDING
VBO Netwerk
Ds Louwrens Scheepers

Gemeentes is gemeenskappe van mense. Ons
aanbid saam, neem besluite saam, werk saam, verskil
van mekaar en probeer saam onderskei wat getroue
kerkwees in ons tyd beteken.

En juis omdat ons mense is, is dit nie altyd maklik nie.

Ons bring onsself saam kerk toe — ons persoon-
likhede en geskiedenis, ons vrese en verwagtinge,
ons seerkry, ons oortuigings oor wat reg en verkeerd
is, en ons verskillende prentjies van hoe dinge
behoort te wees. Dit alles kom saam met ons die
erediens, kerkraadsaal, kommissievergadering en
WhatsApp-groep binne.

Daarom gaan goeie kommunikasie in ’n gemeente
oor veel meer as om die regte woorde te gebruik.

Dit gaan oor hoe ons teenwoordig is by mekaar.

Hoe ons luister wanneer iemand ánders dink as ons.

Wat in ons gebeur wanneer ons bedreig, gekritiseer
of misverstaan voel.

Hoe ons met mag en verskil omgaan. Of mense veilig
genoeg voel om eerlik te wees.

En of ons in moeilike gesprekke steeds die mens voor
ons kan bly raaksien.

In hierdie reeks artikels wil ek saam met jou hieroor
nadink. Ek gebruik die begrip Deernisvolle
Kommunikasie, beïnvloed deur onder andere
Marshall Rosenberg se werk oor Nonviolent
Communication, maar ons gesprek gaan oor meer as
’n kommunikasiemodel of ’n stel tegnieke.

Omgee. Oppas. Bewaar. 
Foto:  Verskaf.

So hoor ons duidelik in die volgende gedeelte,
want hier gaan God selfs verder deur te sê dat
al die diere in die hand van die mens oorgegee
word:
 
God het Noag en sy seuns geseën en vir hulle
gesê: “Wees vrugbaar, vermeerder en vul die
aarde. Ontsag vir julle en vrees vir julle sal al die
wilde diere van die aarde, al die voëls van die
hemel, alles wat op die grond rondkruip, en al
die visse van die see, vervul. In julle hande is
hulle oorgegee. Genesis 9:1-2
 
Ja, die diereryk word in die hande van die mens
oorgegee, maar wat beteken dit regtig vir ons
vandag? Beteken dit om te regeer oor die
diereryk soos ons dit goeddink? Die Hebreeuse
woord hier gebruik vir “oorgee” het nog ’n
dieper betekenis, naamlik “toevertrou”. Dus, as
ons dit in ag neem, sê God eintlik Hy vertrou
ons met die diereryk, net soos Hy voorheen
genoem het in Genesis 2: om elkeen op te pas.
 
Hierdie ou opdrag het nog nooit verander nie,
maar die mensdom het dit al begin vergeet.
Met soveel dieremishandeling en verwaarlosing
net in ons land alleen, is dit hartseer hoe die
mensdom hul roeping teenoor God en sy
Skepping afskeep.

Daarom is dit ’n riem onder die hart as ’n
gemeenskap kan saamstaan om weer na
hierdie ou roeping van God te luister. Dit is wat
gebeur het in die klein gemeenskappie van
Theunissen, toe die hele Septembermaand, wat
vir Ekologie-maand staan, gebruik was om
honde- en katkos in te samel vir die DBV in
Virginia. Die projek het begin by NG Kerk
Theunissen-Wes, maar vinnig het die groter
gemeenskap ingespring en begin deelneem
aan die projek. Lede van die gemeenskap het
donasies geskenk, ander het honde- en katkos
na die kerk toe gebring. Te danke aan die OK in
Theunissen kon daar selfs nog meer kos
aangekoop word teen ’n afslagprys. 

Lees meer 

Die Here God het die mens geneem en hom in die tuin
van Eden geplaas om dit te bewerk en op te pas.
Genesis 2:15

Met die skepping van die eerste twee mense het God
’n baie spesifieke opdrag aan hulle gegee. Die tuin van
Eden moet opgepas word. Dit het die plante, riviere,
wilde en mak diere ingesluit. Tog, as ons lees van die
sondeval – hoe die mens uit die tuin van Eden moes
gaan – is dit maklik om te vergeet dat die res van die
Skepping ook die wêreld onder sonde moes ingaan.
Die opdrag het wel nooit verander nie, die mens moet
steeds oppas en bewaar, tot vandag toe.

BEDIENINGSBEGELEIDING
Ekologie Netwerk

Ds Lunette Basson

ALGEMEEN
Oorgeneem uit Kaapkerk

Prof Hennie Stander

Die predikant as woordmens
Verantwoordelike hantering van die
Bybelse grondtale

Daar is veral één onderskeidende kenmerk tussen
’n predikant en ’n gewone lidmaat, en dit is dat ’n
predikant Grieks en Hebreeus behoort te kan
hanteer! Dit is één van die redes waarom ons sê
dat ’n predikant ’n professionele persoon met ’n
professionele opleiding is. Dit is dus belangrik dat
elke predikant hierdie professionele bekwaamheid
altyd verantwoordelik en uitmuntend sal hanteer.
Daarom wil ek in hierdie artikel ’n paar algemene
semantiese beginsels bespreek wat nie altyd tot
hulle reg kom in predikante se hantering van hierdie
professionele bekwaamheid nie. Ek sal dit so
eenvoudig doen dat elke taalmens (en
Woordmens) hierby kan baat (ook hulle wat nie
Grieks of Hebreeus ken nie en dalk gebruik maak
van interlineêre Bybels).

1. Onthou dat ’n woord se betekenis nie afgelei
kan word uit sy samestellende dele nie.

n Skoenlapper is nie iemand wat skoene lap nie. ’n
Skoonma is nie noodwendig skoon nie. 

’n “Butterfly” is nie ’n vlieg wat van botter gemaak is
nie en ’n “strawberry” is nie van strooi gemaak nie.
Ek hoor al hoe jy sê dat ’n staalmes tog wel van
staal gemaak is! Ja, MAAR ’n sakmes is nie van sak
gemaak nie! Jy sit so ’n mes in jou sak. Net so is die
verhouding tussen jag + mes weer iets heel an-
ders. In laasgenoemde geval verwys dit nie na die
materiaal van die mes nie, maar na die gebruik van
die mes. Dit wys vir ons dat ’n mens nie na die
samestellende dele van ’n woord kan kyk en dan
daarvan kan aflei wat die woord beteken nie. Eers
as jy reeds weet wat die woord beteken, kan jy
dalk (soms) sien waar die woord vandaan kom.

Kom ons pas dit op die Bybel toe: Net so kan ons
ook nie sê dat ἐκκλησία kom van ἐκ (uit) + καλέω
(roep) en dat die kerk dus uit “uitgeroepenes van
die Here” bestaan nie. Eeue voor die Nuwe
Testament is die woord ἐκκλησία reeds vir enige
(ook sekulêre) “vergaderings” gebruik.

Lees meer 

Waar hoop
hoorbaar word

Lees meer 

“Ek kan HOOR, ek kan PRAAT … LEER my!” So lui
die missie van die Carel du Toit Spesiale Skool
in Bloemfontein wat in 2000 met net drie kinders
begin het – ’n sesjarige en twee driejariges.

Wat as ’n klein begin in ’n Sondagskoolklaskamer
ontstaan het, het oor die volgende 26 jaar
gegroei tot ’n plek van hoop vir kinders met
gehoorverlies – ’n plek waar hulle leer luister en
praat, hul volle potensiaal ontdek en, waar
moontlik, later hul plek in hoofstroomonderwys
kan inneem.

’n Klein begin maak ’n groot droom waar

Die eerste drie kinders het onderrig ontvang in ’n
Sondagskoolklaskamer van die NG Kerk
Universitas-Wes. Dit was in Januarie 2000. In
Maart het die skool na die terrein van die
Nasionale Distrikshospitaal in Bloemfontein ver-
skuif.

Dr. Koos van der Merwe, voorheen kollega van
dr. Carel du Toit by Tygerberg Hospitaal in die
Kaap wat die Carel du Toit Sentrum vir Gehoor-
gestremdheid gestig het, het ’n belangrike rol in
die vestiging van die sentrum in Bloemfontein
gespeel. Hy het ook gehelp om mense te mobi-
liseer wat bereid was om die nuwe onderneming
te ondersteun, soos sy niggie, Annelie du Toit,
wat gehelp het met die stigting van die skool.

Michelle de Kock, voorheen werksaam by die
Carel du Toit-sentrum in Kaapstad, was die
eerste skoolhoof. 

“Carel du Toit Spesiale Skool is ’n stukkie
hemel op aarde. Dit is ’n wonderwerk om
te sien hoe kinders voor jou oë ontwikkel
en groei. ’n Leerder kan in die klas instap
en baie gefrustreerd raak omdat hy of sy
onduidelik praat en jy nie verstaan wat
die kind sê nie. Ná ’n paar maande kan
daardie selfde kind soveel meer
selfvertroue hê omdat hy of sy in
die regte omgewing geplaas is.”

Leani Knauff
Onderwyseres: Carel du Toit Spesiale Skool

Foto:  Personeel.

ALGEMEEN
Mariëtte Odendaal

Groter as die
groot K 

Sy gaan hom nie op sy eerste skooldag
vergesel nie, en sy gaan nie deel in die
vreugde wanneer hy eendag voor die kansel
staan en later die boerdery oorneem nie.

Ons familie het in daardie tyd gehoor van ‘n
vrou in Pretoria wat mense gesond bid. Nie in
‘n kerk nie, maar in haar “spreekkamer” by
haar huis. Geloofsgenesing soos ons dit nie
vandag ken nie. Sy was glo landwyd bekend
en mense van heinde en verre het haar
besoek.

Dié geloofsgeneser het vir tannie Priscilla
gebid. En ja, my tannie het daarna ‘n lang lewe
gehad. Sy is volkome genees deur die krag en
genade van onse Hemelse Vader en
Almagtige Skepper.

Hierdie storie wat my ma so graag oorvertel
het, was nog altyd vir my ‘n storie van hoop en
van God se eindelose genade.

Die groot K bly maar iets wat niemand van ons
wil hoor wanneer ons aan die ander kant van
die dokter se tafel sit nie.

Foto:  Canva

Dit is weer die groot K maand … die maand waarin
ons slagoffers van borskanker ondersteun en
gedenk deur pienk aan te trek, 5 km te stap, ’n T-
hemp te koop, geld te skenk of wat ookal.

Ons vorm ‘n susterskap vir elke familielid of
vriendin wat deur die behandeling moet gaan
asook diegene wat ‘n bors of beide verloor het.

Ek sukkel om hierdie vreeslike siekte by die naam
te noem. Dit is seker maar uit respek vir hierdie
groot moordenaar van ons tyd.

My eerste kennismaking as klein dogtertjie met die
groot K was toe my tannie in die laat sestiger jare
in ‘n Pretoriase staatshospitaal met kolon kanker
gediagnoseer is. Die dokters het gesê sy het maar
‘n paar maande oor om te lewe. Tannie Priscilla het
kort voor hierdie skokkende diagnose geboorte
geskenk aan haar enigste kind, ‘n klein blouoog
seuntjie met spierwit hare. Die erfgenaam van die
familieplaas in die ou Wes-Transvaal.

My oupa wou nie aanvaar sy oudste dogter gaan
nie haar seun sien grootword nie. 

Lees meer 

ALGEMEEN
Vryskutjoernalis en kopieskrywer

Maryna van Wyk

VRYPOS   9 OKTOBER 2026    |   13

https://www.ngkerkvrystaat.co.za/groter-as-die-groot-k/
https://www.ngkerkvrystaat.co.za/groter-as-die-groot-k/
https://www.ngkerkvrystaat.co.za/groter-as-die-groot-k/
https://www.ngkerkvrystaat.co.za/groter-as-die-groot-k/
https://www.ngkerkvrystaat.co.za/groter-as-die-groot-k/
https://www.ngkerkvrystaat.co.za/groter-as-die-groot-k/
https://www.ngkerkvrystaat.co.za/groter-as-die-groot-k/
https://www.ngkerkvrystaat.co.za/category/algemeen/algemeen-algemeen/


https://drive.google.com/file/d/1TrjNrEyevRAEYwAXuVb3d6VFXKfCwpr3/view?usp=sharing


MEDIATEEK

Graduate School of Business, en die Instituut vir
Toekomsnavorsing. Hy is ook direksielid van ver-
skillende vooraanstaande maatskappye en is vir
sy omvattende werk met verskeie prestige-pryse
bekroon, onder meer die Stalsprys vir Filosofie; die
Sunday Times Prestige Prize vir politieke literatuur;
die Leon Fox Community Relations Award; en die
NP van Wyk Louwmedalje van die Suid-Afrikaanse
Akademie vir Wetenskap en Kuns.

God en die Gode van Egipte
... in die voetspore van onsienlike ...

Willie Esterhuyse
(Uitgewer: 2009 Lux Verdi, sagteband)

“My begrip van God is gebore in die eenvoudige
huis van Middelplaas neffens die Buffelsrivier en
net onderkant die dorp Laingsburg ...”

So begin emeritus-filosofieprofessor Willie
Esterhuyse se verhaal oor sy lewens- en geloofs-
reis. Dié bekende professor, mentor van vele, en
onder meer politieke fasiliteerder, vertel mee-
voerend hoe sy pad geloop het van naïewe
skoolkind na teologie- en filosofiestudent, en later
professor in etiek. Langsamerhand het die
universeel-menslike aard van godsdienstige en
morele stories uit ander kulture (veral Egipte) hom
begin fassineer: Waarom fokus so baie gods-
dienste se heilige tekste op sekere grondliggende
temas, soos skepping, goed en kwaad, dood en
onsterflikheid? het hy gewonder. En waarom sou
sekere oersimbole — soos son, vuur, lig, slang,
boom, tuin, seun van G/god, geregtigheid, verlos-
sing, opstanding, hergeboorte — in al hierdie
stories opduik? Was daar ’n sirkulasie van idees?
En kan die verhale oor die Egiptiese gode en die
God van die Christene, en die wedervarings van
sekere Bybelse figure in “Egipteland” ons help om
sinvol, verantwoordelik, en met geregtigheid, te
leef? ’n Meesterlike verteller, ’n eerlike denker, en
die meesleurende verhale, feite en teorieë waar-
oor Esterhuyse hier skryf, maak van hierdie
indringende boek 'n lees- en lewenservaring soos
min. Die welbekende Willie Esterhuyse het na 24
jaar as professor in filosofie aan die Universiteit
van Stellenbosch “afgetree” en is sedertdien
deeltydse dosent in sosiale en sake-etiek aan die
US se Nagraadse Bestuurskool, die UK se
rkuukuuu

Loer gerus na die volledige inventaris van
die NG Kerk Vrystaat Mediateek,

Sinodale Kantoor

Navrae | Anelia van den Blink
kuratorium@ngkvs.co.za

MEDIATEEK INVENTARIS

Deur dr Leon M Foot
PSD: Bedieningsbegeleiding

Dr

Mediateek

VRYPOS   9 OKTOBER 2026    |   15

https://naledi.co.za/product/sprokies-wat-leef/
https://cdn.loot.co.za/product/viktor-frankl-waarom-lewe-ek/dknf-155-g7a0
mailto:kuratorium@ngkvs.co.za
mailto:kuratorium@ngkvs.co.za
mailto:kuratorium@ngkvs.co.za
mailto:kuratorium@ngkvs.co.za
mailto:kuratorium@ngkvs.co.za
mailto:kuratorium@ngkvs.co.za
mailto:kuratorium@ngkvs.co.za
https://drive.google.com/file/d/1H3CImIonlUEGp8vmITYeLuhnQNg78ICx/view?usp=sharing
https://drive.google.com/file/d/1H3CImIonlUEGp8vmITYeLuhnQNg78ICx/view?usp=sharing


https://www.ufs.ac.za/theology
https://kerkbode.christians.co.za/wp-content/uploads/sites/2/2026/08/28-Augustus-2026-2.pdf


Dit was verseker ’n lekker dag. “Lammers!” roep Armach Breytenblaf. “Ek kry julle oor
’n uur hier by die vlagpaal – gaan maak skoon, bring vir julle ’n langmouding saam, want
daar wag ’n verrassing.” Die lammers het almal hulle ding gaan doen, skoongemaak en
opgedaag vir die groot kampverrassing.

Die koue naglug het die kampterrein begin afkoel. Die lammers het aangestap gekom
na waar hulle vir Armach sou kry. “Tjopper! Kom pak jy en Leon voor ons ’n vuur,”
beveel hy vir Tjoppie toe hy hulle sien. “Mollie, daar in daardie sak is daar iets lekker
wat wag,” sê hy vir Mollie. Tjoppie en Leon pak ’n lekker kampvuur wat hoog brand, en
Mollie kry in die sak … lekker malvalekkers en kondensmelk!

Nadat hulle vir hulle gepaste stokke gevind het, sit hulle om die vuur, gereed om hulle
malvalekkers te braai. Dit is stil, en die natuurgeluide doen hul werk. Die donkerte van
die nag begin dik rondom die kampvuur lê.

Leon sit en wonder oor hoe wonderlik die Herder is terwyl hy rondkyk na die skepping
in die nag. Toe dink hy aan homself en sy eie toekoms – die wêreld voel skielik baie
groot en donker.

Armach sien die kyk in sy oë en haal sy groot Bybel uit sy rugsak. Hy blaai na Genesis
15. Die oranje skynsel van die vuur val op die bladsye.

“Kyk bietjie op, lammers,” sê Armach met afwagting.

“D“D“D ie sonnetjie sak by die kerkkamp na ’n bedrywige dag waar die lammers van
Blêrfontein behoorlik besig was met kamp-aktiwiteite. Tjoppie het geseëvier
op op die hindernisbaan – hy het wel hier en daar in die modder geduik (maar volgens

hom was dit "strategies geposisioneer"). Leon het geleer dat hy nie hoef bang te wees
vir hoogtes nie, en Mollie was daar om seker te maak almal volg die reëls van die baan
tot op die letter.

Die lammers kyk almal op. Bo die hitte van die vuur lê die naghemel – pikswart,

oneindig groot, maar bespikkel met miljoene, flikkerende sterre.

“Sien julle hoe donker dit rondom ons is?” vra Armach. “Soms voel die lewe vir ons

ook so. Dit voel donker, onseker, en ons raak bang vir die toekoms. Maar luister wat

het met ’n man genaamd Abraham in die Bybel gebeur. Hy was ook bang en alleen in

die donker nag. Maar God het hom buitentoe gevat en vir hom gesê: ‘Moenie bang

wees nie, Abraham, Ek is jou beskermer.’ En toe sê God iets wat die wêreld vir altyd

verander het.”

Armach lees hardop uit die Bybel: “‘Kyk nou op na die hemel en tel die sterre as jy dit

kan tel. So baie sal jou nageslag wees.’ En Abraham het in die Here geglo.”

Leon se koppie draai sommer dadelik skuins. Hy bedink dié woorde.

“Kyk na daardie sterre,” sê Armach, en sy oë blink. “Dit was nie net flikkerliggies vir

Abraham nie. Dit was God se belofte. God het vir hom belowe dat Hy ’n reuse groot

familie uit hom sal laat gebore word, en dat God daardie familie nooit, ooit alleen sal

los nie. En weet julle wat is die grootste wonder van daardie vertelling?”

Luister hier: Lees meer 
Blêr | Ek behoort aan Jesus

EKOLOGIE

Ons kan nie elke ramp voorkom nie,
maar ons kan voorberei   

   
Stel jou voor: dit reën al dae lank. Die rivier begin styg. ’n Kragpaal knak in die wind en skielik is
die dorp sonder elektrisiteit. Of ’n brand beweeg vinniger as wat verwag is. Mense moet hul
huise verlaat – maar waarheen gaan hulle?

Op 13 Oktober is dit die Internasionale Dag vir Ramp-risikovermindering. Wêreldwyd word
die mensdom dan attent gemaak op die effek van klimaatsverandering, droogtes, brande,
vloede, en so meer, maar daar word ook gefokus op gemeenskapsveerkragtigheid, voorkoming
en voorbereiding op rampe.

’n Ramp begin dikwels lank voordat die eerste sirene loei. Dit begin waar mense kwesbaar is,
waar waarskuwings geïgnoreer word, waar niemand weet wat om te doen nie of waar ’n
gemeenskap nie voorbereid is nie.

Ons kan nie altyd keer dat ’n storm kom, ’n veldbrand uitbreek, ’n droogte toeslaan of ’n vloed
sy vernietigende pad loop nie. Maar ons kan iets doen om die skade te beperk. Ons kan
voorbereid wees. Ons kan vooruit dink. En ons kan leer om na mekaar om te sien.

Lees meer 

BEDIENINGSBEGELEIDING
Ekologie Netwerk

Mariëtte Odendaal

AKTUEEL EN ALGEMEEN

Laai afLaai af

Kom ons bid vir Suid-Afrika
50 dae van gesamentlike
voorbidding
Verkiesing – 4 November 2026

Wat as gelowiges in dorpe en stede regoor
Suid-Afrika in dieselfde tyd, met een hart,
begin bid – vir ons land, ons gemeenskappe
en die mense wat ons dien?

Die NG Kerk is genooi om deel te wees van ‘n
interkerklike gebedsaksie. City Connect: 50
Gebedsdae nooi elke gelowige om saam op ’n
50-dae-gebedsreis te gaan ter voorbereiding
op die 2026-plaaslike verkiesings. Die
gebedsreis strek van 14 September tot 3
November 2026.

Die uitgangspunt is eenvoudig: wanneer ’n
stad floreer, floreer sy mense. Daarom
herinner Jeremia 29:7 ons: “Bevorder die
voorspoed van die stad … en bid tot die Here
vir die stad, want in sy voorspoed is daar ook
voorspoed vir julle.” Laai die City Connect 50
Gebedsdae-gids hieronder af.

OPLEIDINGSGELEENTHEDE

16-19 November
 

70 VBO-punte
Brugbediening (Week 2), Stellastraat,
Pretoria met prof Malan Nel

20 Oktober
 

2 VBO-punte
Begrip vir Generatiewe-Bediening
met dr Hannes Janse van Rensburg 

17 November
 

5 VBO-punte
Vyf maniere om te sê: “Ek is jammer”
met prof Wentzel Coetzer

22 Oktober
 

2 VBO-punte
Kom ontmoet met die Heiliges:
“Oscar Romero” met dr Lisel Joubert

  5 A pogie tale    ‌5 A‌pologie tale‌  

28-29 Oktober
 

VBO-punte
Die ver-beelding en ver-woording
van geloof. RSVP 12 Oktober 2026.

Jaarkursus 2027
 

55 VBO-punte
Pastorale sorg en krisis intervensie
met prof Wentzel Coetzer

https://www.ngkerkvrystaat.co.za/bedieningsbegeleiding/didasko/
mailto:irene.thomas@up.ac.za
https://drive.google.com/file/d/1LKu5imwTO2O2VUqAgHeymhWGId3iru-I/view?usp=sharing
https://drive.google.com/file/d/1LKu5imwTO2O2VUqAgHeymhWGId3iru-I/view?usp=sharing
https://us02web.zoom.us/j/85652274090?pwd=yR0VCgA2GyYeONbH5tJIgERkP5qUi7.1#success
https://www.ngkerkvrystaat.co.za/gebeure/begrip-vir-generatiewe-bediening-met-dr-hannes-janse-van-rensburg/
https://www.ngkerkvrystaat.co.za/gebeure/begrip-vir-generatiewe-bediening-met-dr-hannes-janse-van-rensburg/
https://docs.google.com/forms/d/e/1FAIpQLSejK2XMPsllD6kuxHW9g_K6IlDddLwWTZMRhIjUBgAxbrd5ww/viewform
https://drive.google.com/file/d/1HjYH7dVa7ILAP4M9ZT6MXULqAW4JsSFT/view?usp=sharing
https://drive.google.com/file/d/1HjYH7dVa7ILAP4M9ZT6MXULqAW4JsSFT/view?usp=sharing
https://docs.google.com/forms/d/e/1FAIpQLSfWbMf9qamRm1UdHlSsgb5tbSnDgJ7wOdMJ2Vp5f-U60vvuBA/viewform
https://www.facebook.com/photo/?fbid=122337507938241289&set=a.122101608566241289
https://www.facebook.com/photo/?fbid=122337507938241289&set=a.122101608566241289
mailto:antoejvr@gmail.com
https://acrobat.adobe.com/id/urn:aaid:sc:EU:6f510542-8b17-442e-9c10-a92c9a3c7581
https://www.facebook.com/photo?fbid=1551401147003291&set=a.678296460980435
mailto:wentzelc@gmail.com
https://drive.google.com/file/d/1sYAU2H4ej-guXthRfcisaD9QKibctq9U/view?usp=sharing
https://drive.google.com/file/d/1sYAU2H4ej-guXthRfcisaD9QKibctq9U/view?usp=sharing


KERKNUUS EN PUBLIKASIES
KERKBODE BROKKIES  |  PUBLIKASIES

Google Play App Store

Kollig
Luister nou

Ondersteun Kerkbode
Maak ’n donasie

Elders gesien
NG Universiteitsoord
wy orrel met 3 000
pype ‘weer’ in
6 Oktober 2026
Kerkbode
Nuus

Swanepoel, Winckler
en MacMaster trap
versigtig by Woordfees-
gesprek wat wye
draaie gooi
7 Oktober 2026
Kerkbode
Artikels
Le Roux Schoeman

Elders gesien
Kan die kruis ook ’n
vorm van protes
wees?
2 Oktober 2026
Kerkbode
Nuus

‘Die dag van my
musiekbekering’ –
skrywer gesels oor
kerkmusiek as
Godsontmoeting
1 Oktober 2026
Kerkbode
Artikels
Heléne Meissenheimer

Reeks oor
roepingsverhale:
‘Blootstelling aan
verskillende kulture
kweek my liefde vir
multikulturele ruimtes’
7 Oktober 2026
Kerkbode
Artikels
Nielbert Mostert

B R O K K I E S  

k e r k b o d e . c h r i s t i a n s . c o . z a

Uit die kantoor van
die Algemene
Sekretaris: ‘NG Kerk-
skenking kom by
plekke van nood uit’ 
2 Oktober 2026
Kerkbode
Artikels
Kantoor van Algemene
Sekretaris

Genesing vir elke vrou
90 Oordenkings

Ontvang genesing vir jou emosionele wonde en ontdek jou
lewensdoel as God se kind in hierdie 90-dae-dagstukkieboek.
“Genesing vir elke vrou - 90 oordenkings” delf diep in Joyce Meyer
se eie lewensverhaal en haar reis na genesing. Ten spyte van jare
se mishandeling, verwerping en verraad deur die mense die naaste
aan haar, glo Joyce dat elke vrou wat diep seergekry het deur
lewensomstandighede, ten volle genees kan word in hart en siel.
Haar onwankelbare aanspraak het ontstaan uit haar eie reis na
genesing, en ook die pad wat sy gestap het met soveel vroue wat
nie wou glo dat hulle hul pyn ten volle sou oorwin nie. Joyce neem
jou op ’n 90-dae-reis om jou te bemoedig deur die lewe se
struikelblokke om jou ware lewensdoel te bereik. Die Here kan jou
pyn genees, en Hy wil dit in jou hart doen sodat jy die wonderlike,
vreugdevolle toekoms wat God vir jou beplan het kan leef!

Goed Genoeg

Gerridene Berg, motiveringspreker, entrepeneur en gelowige vrou,
glo baie vroue is vasgevang in die leuen dat hulle nie goed genoeg
is nie. Sy wil hulle help sodat hulle hul roeping kan instap met
oorwinning. Gerridene vertel haar eie storie aan die hand van die
verskillende kwessies. Sy daag vroue uit om hul storie te deel, om
sodoende ander vroue te help om hul eie stories te verstaan en
deur te werk. Sy wil graag mense inspireer om genesing te vind.
Hierdie boek is nie net Gerridene se storie nie, dit is ’n getuienis van
hoe ’n liefdevolle God ’n gewonde vrou gebruik om buitengewone
dinge te doen. Gerridene is getroud met akteur en motivering-
spreker Hykie Berg.

Die sleutels tot
’n gesonde huwelik

Leer die geheime van ’n suksesvolle huwelik by Joyce Meyer. Of jy
nou dertig dae of dertig jaar getroud is, jy wil ’n huwelik hê wat in
moeilike tye floreer. Maar ons huwelike lyk nie altyd soos ons gedink
het dit sou nie. Miskien het jy nie probleme in jou huwelik nie, maar jy
wil jou verhouding so sterk as moontlik maak. In Die sleutels tot ’n
gesonde huwelik, leer die geliefde skrywer Joyce Meyer jou om
kragtige waarhede uit God se Woord vir jou en jou huwelik te
ontsluit, struikelblokke na gesonde verhoudings te oorkom, in vrede
met ’n onseker persoon te leef en die fokus van jouself en jou gade
af te haal en eerder na die Here te kyk.

R280

R270

Oorgeneem uit bybelmedia.org.za

R250 

BEDANK
Ds Dylan Allen van NG Gemeente Bothaville het
die beroep na NG Gemeente Lydenburg-Suid be-
dank.

AANVAAR
Dr Leon Venter van NG Gemeente Graafwater
het die beroep na NG Gemeente Boshof aanvaar.
Sy intreepreek het op 4 Oktober 2026 plaas-
gevind.

’N LAASTE GEDAGTE

Sal ons ooit
tevrede wees?

Lees meer 

Ek kampeer tans saam met ’n groep in ’n
wildreservaat. In ’n tentjie, plat op die grond.
Idillies, die njalas en ander wildsbokke wei
sommer so tussen die tente. Dit kan nie beter nie.
 
En dan vertel die een kamp-buurman, wat ’n paar
dae vroeër gekom het, van die hiëna wat saans in
die vullisdromme kom soek na iets te ete.
 
Die wát! Hiëna, sommer hier in die kampterrein!
 
En die ander bure loop saans met hul ultraviolet
ligte en soek skerpioene. Blykbaar is hier hordes
van hulle op die grond en in die bome hier tussen
ons.
 
Skielik sien ek nie meer die mooi natuur, die
bokke hier rondom my raak nie – al wat ek sien is
goed wat my kan skade aandoen. Ek besef ook
met ’n skok dat die hoop mis hier langs my tentjie
aan ’n olifant behoort.

Moes ek nie maar eerder ’n chalet bespreek het
nie? Maar dis so baie geld. Net daar oorval ’n
onvergenoegdheid my. Hoekom het ek nie ook
’n groter inkomste soos die ander mense wat
kan bekostig om in die huise te bly nie? In ’n
oogwink word my bewondering vir God se
skepping, my dankbaarheid om so tussen al die
diere te kan kampeer en my vreugde om vir ’n
paar dae te kan ontspan, vervang deur ’n stuk
ontevredenheid.
 
Is dit nie maar hoe die mens is nie? Ons vra en
ons ontvang, maar skaars het ons ontvang, of
ons is al weer ontevrede. Die ander ou s’n is
mooier of groter as myne.
 
Dit laat my so dink aan Judas 1:16 – “Hierdie
mense kla gedurig en is altyd ontevrede met
hulle lot.”

Ek dink ontevredenheid kom wanneer ek fokus
op dít wat ek nie het nie.

ALGEMEEN
Aktuarius van die Moderamen

Dr Leon Oosthuizen

Foto: Dr Leon Oosthuizen
(verskaf)

	ISLAM
	Dr Enrico Casaleggio
	Die dag toe ’n Moslem-weermag hulle in
	Dracula vasgeloop het (nr 1)
	Met die eerste oogopslag lyk die titel van hierdie artikel asof daar geen waarheid in kan steek nie. Wel, in Engels is daar ’n uitdrukking “fact is sometimes stranger than fiction”. Hierdie is een van daardie gevalle. Dit is egter noodsaaklik dat ons eers na die agtergrond van die verhaal kyk, voordat ons by die genoemde veldslag uitkom.
	Die wêreld het die naam Dracula leer ken na aanleiding van die gruwelverhaal met dieselfde naam, geskryf deur die Ierse skrywer Bram Stoker. Dit sal ons baat om ’n oomblik stil te staan by hierdie skrywer. Om sake effens vooruit te loop, Stoker het die naam Dracula raakgeloop as deel van ander geskrifte waarop hy afgekom het, en gedink dié naam sal die karakter wat hy geskep het, goed pas. Die naam was gekoppel aan Vlad III (Vlad die Deurboorder), eertydse heerser van Wallachia. Stoker het nooit self Wallachia, die hedendaagse Roemenië, besoek nie en het die karakter van Dracula geskep deur jare se intense navorsing in biblioteke en deur inspirasie uit verskeie bronne te kombineer.
	As ons chronologies kyk na die gebeure wat gelei het tot die ontstaan van Stoker se idee, dan begin dit in die somer van 1890 toe hy op vakansie na die kusdorp Whitby in Engeland gegaan het. Dit was hier waar die grondslag vir sy boek gelê is. In die Whitby-biblioteek het hy afgekom op ’n boek oor die geskiedenis van Wallachia en Moldawië, geskryf deur William Wilkinson. In hierdie boek het hy vir die eerste keer die naam Dracula teë-gekom. Stoker het in sy eie notas neergeskryf dat "Dracula" in die Wallachiese taal "duiwel" beteken.
	Hy het dadelik besluit om die naam van sy hoofkarakter (wat hy oorspronklik "Count Wampyr" wou noem) na Count Dracula te verander.
	Dit is belangrik om daarop te let dat Dracula mettertyd in Romenië die betekenis van “duiwel” gekry het. Dit het aanvanklik “draak” beteken en het juis verwys na ridders van ’n christelike orde, soortgelyk aan kruisvaarders, waaraan die koningshuis van Vlad III behoort het.
	Voordat Stoker van Vlad die Deurboorder (Engels: impaler) gelees het, was hy reeds gefassineer deur Oos-Europese geskiedenis en volksverhale. Hy het destydse akademiese artikels bestudeer oor mites uit Trans-Silvanië, waar mense geglo het in die strigoi – spoke of lewende dooies wat snags uit hul grafte opstaan om die bloed van die lewendes te drink.
	Hoe het hy dan hierdie inligting met Vlad die Deurboorder in verband gebring? Hoewel Stoker bitter min geweet het van die werklike historiese besonderhede van Vlad III se lewe, het Wilkinson se boek wel genoem dat hierdie spesifieke heerser (Dracula) baie wreed was en teen die Turke (Moslems) geveg het. Stoker het hierdie historiese grepie gebruik om sy fiksie-graaf ’n ryk, koninklike agter-grond te gee. In die roman verwys Graaf Dracula self na sy glorieryke verlede waar hy oorloë teen die Ottomaanse Ryk gelei het.
	Lees meer

	ARTIKELS
	UIT DIE SINODE


	Deernisvolle Kommunikasie
	Hoe leef en praat ons met mekaar?
	Gemeentes is gemeenskappe van mense. Ons aanbid saam, neem besluite saam, werk saam, verskil van mekaar en probeer saam onderskei wat getroue kerkwees in ons tyd beteken.
	En juis omdat ons mense is, is dit nie altyd maklik nie.
	Ons bring onsself saam kerk toe — ons persoon-likhede en geskiedenis, ons vrese en verwagtinge, ons seerkry, ons oortuigings oor wat reg en verkeerd is, en ons verskillende prentjies van hoe dinge behoort te wees. Dit alles kom saam met ons die erediens, kerkraadsaal, kommissievergadering en WhatsApp-groep binne.
	Daarom gaan goeie kommunikasie in ’n gemeente oor veel meer as om die regte woorde te gebruik.
	Dit gaan oor hoe ons teenwoordig is by mekaar.
	Hoe ons luister wanneer iemand ánders dink as ons.
	Wat in ons gebeur wanneer ons bedreig, gekritiseer of misverstaan voel.
	Hoe ons met mag en verskil omgaan. Of mense veilig genoeg voel om eerlik te wees.
	En of ons in moeilike gesprekke steeds die mens voor ons kan bly raaksien.
	In hierdie reeks artikels wil ek saam met jou hieroor nadink. Ek gebruik die begrip Deernisvolle Kommunikasie, beïnvloed deur onder andere Marshall Rosenberg se werk oor Nonviolent Communication, maar ons gesprek gaan oor meer as ’n kommunikasiemodel of ’n stel tegnieke.
	Die dieper vraag is: Wie is ek wanneer ek met jou praat — veral wanneer ons van mekaar verskil?
	Ons sal kyk na die stories wat ons oor mekaar vertel, wat met ons gebeur wanneer ons getrigger word. Ons gaan eerlik gesels oor hoe maklik ons oordeel en blameer, oor ons gevoelens en behoeftes, verant-woordelikheid, empatie, grense, mag en konflik.
	Maar deur alles loop een uitnodiging: om meer bewus te raak van wat in my gebeur, sodat ek met groter deernis, eerlikheid en verantwoordelikheid tussen ons teenwoordig kan wees.
	En daarom begin ons nie met ’n kommunikasie-tegniek nie.
	Lees meer

	Ekologie Netwerk
	Ds Lunette Basson


	Omgee. Oppas. Bewaar.
	Foto:  Verskaf.
	Die Here God het die mens geneem en hom in die tuin van Eden geplaas om dit te bewerk en op te pas. Genesis 2:15
	Met die skepping van die eerste twee mense het God ’n baie spesifieke opdrag aan hulle gegee. Die tuin van Eden moet opgepas word. Dit het die plante, riviere, wilde en mak diere ingesluit. Tog, as ons lees van die sondeval – hoe die mens uit die tuin van Eden moes gaan – is dit maklik om te vergeet dat die res van die Skepping ook die wêreld onder sonde moes ingaan. Die opdrag het wel nooit verander nie, die mens moet steeds oppas en bewaar, tot vandag toe.
	So hoor ons duidelik in die volgende gedeelte, want hier gaan God selfs verder deur te sê dat al die diere in die hand van die mens oorgegee word:
	God het Noag en sy seuns geseën en vir hulle gesê: “Wees vrugbaar, vermeerder en vul die aarde. Ontsag vir julle en vrees vir julle sal al die wilde diere van die aarde, al die voëls van die hemel, alles wat op die grond rondkruip, en al die visse van die see, vervul. In julle hande is hulle oorgegee. Genesis 9:1-2
	Ja, die diereryk word in die hande van die mens oorgegee, maar wat beteken dit regtig vir ons vandag? Beteken dit om te regeer oor die diereryk soos ons dit goeddink? Die Hebreeuse woord hier gebruik vir “oorgee” het nog ’n dieper betekenis, naamlik “toevertrou”. Dus, as ons dit in ag neem, sê God eintlik Hy vertrou ons met die diereryk, net soos Hy voorheen genoem het in Genesis 2: om elkeen op te pas.
	Hierdie ou opdrag het nog nooit verander nie, maar die mensdom het dit al begin vergeet. Met soveel dieremishandeling en verwaarlosing net in ons land alleen, is dit hartseer hoe die mensdom hul roeping teenoor God en sy Skepping afskeep.
	Daarom is dit ’n riem onder die hart as ’n gemeenskap kan saamstaan om weer na hierdie ou roeping van God te luister. Dit is wat gebeur het in die klein gemeenskappie van Theunissen, toe die hele Septembermaand, wat vir Ekologie-maand staan, gebruik was om honde- en katkos in te samel vir die DBV in Virginia. Die projek het begin by NG Kerk Theunissen-Wes, maar vinnig het die groter gemeenskap ingespring en begin deelneem aan die projek. Lede van die gemeenskap het donasies geskenk, ander het honde- en katkos na die kerk toe gebring. Te danke aan die OK in Theunissen kon daar selfs nog meer kos aangekoop word teen ’n afslagprys.
	Lees meer

	Die predikant as woordmens
	ARTIKELS

	Groter as die groot K
	Dit is weer die groot K maand … die maand waarin ons slagoffers van borskanker ondersteun en gedenk deur pienk aan te trek, 5 km te stap, ’n T-hemp te koop, geld te skenk of wat ookal.
	Ons vorm ‘n susterskap vir elke familielid of vriendin wat deur die behandeling moet gaan asook diegene wat ‘n bors of beide verloor het.
	Ek sukkel om hierdie vreeslike siekte by die naam te noem. Dit is seker maar uit respek vir hierdie groot moordenaar van ons tyd.
	My eerste kennismaking as klein dogtertjie met die groot K was toe my tannie in die laat sestiger jare in ‘n Pretoriase staatshospitaal met kolon kanker gediagnoseer is. Die dokters het gesê sy het maar ‘n paar maande oor om te lewe. Tannie Priscilla het kort voor hierdie skokkende diagnose geboorte geskenk aan haar enigste kind, ‘n klein blouoog seuntjie met spierwit hare. Die erfgenaam van die familieplaas in die ou Wes-Transvaal.
	My oupa wou nie aanvaar sy oudste dogter gaan nie haar seun sien grootword nie.
	Sy gaan hom nie op sy eerste skooldag vergesel nie, en sy gaan nie deel in die vreugde wanneer hy eendag voor die kansel staan en later die boerdery oorneem nie.
	Ons familie het in daardie tyd gehoor van ‘n vrou in Pretoria wat mense gesond bid. Nie in ‘n kerk nie, maar in haar “spreekkamer” by haar huis. Geloofsgenesing soos ons dit nie vandag ken nie. Sy was glo landwyd bekend en mense van heinde en verre het haar besoek.
	Dié geloofsgeneser het vir tannie Priscilla gebid. En ja, my tannie het daarna ‘n lang lewe gehad. Sy is volkome genees deur die krag en genade van onse Hemelse Vader en Almagtige Skepper.
	Hierdie storie wat my ma so graag oorvertel het, was nog altyd vir my ‘n storie van hoop en van God se eindelose genade.
	Die groot K bly maar iets wat niemand van ons wil hoor wanneer ons aan die ander kant van die dokter se tafel sit nie.
	Lees meer

	Willie Esterhuyse

	“D
	ie sonnetjie sak by die kerkkamp na ’n bedrywige dag waar die lammers van Blêrfontein behoorlik besig was met kamp-aktiwiteite. Tjoppie het geseëvier op
	op die hindernisbaan – hy het wel hier en daar in die modder geduik (maar volgens hom was dit "strategies geposisioneer"). Leon het geleer dat hy nie hoef bang te wees vir hoogtes nie, en Mollie was daar om seker te maak almal volg die reëls van die baan tot op die letter.
	Dit was verseker ’n lekker dag. “Lammers!” roep Armach Breytenblaf. “Ek kry julle oor ’n uur hier by die vlagpaal – gaan maak skoon, bring vir julle ’n langmouding saam, want daar wag ’n verrassing.” Die lammers het almal hulle ding gaan doen, skoongemaak en opgedaag vir die groot kampverrassing.
	Die koue naglug het die kampterrein begin afkoel. Die lammers het aangestap gekom na waar hulle vir Armach sou kry. “Tjopper! Kom pak jy en Leon voor ons ’n vuur,” beveel hy vir Tjoppie toe hy hulle sien. “Mollie, daar in daardie sak is daar iets lekker wat wag,” sê hy vir Mollie. Tjoppie en Leon pak ’n lekker kampvuur wat hoog brand, en Mollie kry in die sak … lekker malvalekkers en kondensmelk!
	Nadat hulle vir hulle gepaste stokke gevind het, sit hulle om die vuur, gereed om hulle malvalekkers te braai. Dit is stil, en die natuurgeluide doen hul werk. Die donkerte van die nag begin dik rondom die kampvuur lê.
	Leon sit en wonder oor hoe wonderlik die Herder is terwyl hy rondkyk na die skepping in die nag. Toe dink hy aan homself en sy eie toekoms – die wêreld voel skielik baie groot en donker.
	Armach sien die kyk in sy oë en haal sy groot Bybel uit sy rugsak. Hy blaai na Genesis 15. Die oranje skynsel van die vuur val op die bladsye.
	“Kyk bietjie op, lammers,” sê Armach met afwagting.
	Die lammers kyk almal op. Bo die hitte van die vuur lê die naghemel – pikswart, oneindig groot, maar bespikkel met miljoene, flikkerende sterre.
	“Sien julle hoe donker dit rondom ons is?” vra Armach. “Soms voel die lewe vir ons ook so. Dit voel donker, onseker, en ons raak bang vir die toekoms. Maar luister wat het met ’n man genaamd Abraham in die Bybel gebeur. Hy was ook bang en alleen in die donker nag. Maar God het hom buitentoe gevat en vir hom gesê: ‘Moenie bang wees nie, Abraham, Ek is jou beskermer.’ En toe sê God iets wat die wêreld vir altyd verander het.”
	Armach lees hardop uit die Bybel: “‘Kyk nou op na die hemel en tel die sterre as jy dit kan tel. So baie sal jou nageslag wees.’ En Abraham het in die Here geglo.”
	Leon se koppie draai sommer dadelik skuins. Hy bedink dié woorde.
	“Kyk na daardie sterre,” sê Armach, en sy oë blink. “Dit was nie net flikkerliggies vir Abraham nie. Dit was God se belofte. God het vir hom belowe dat Hy ’n reuse groot familie uit hom sal laat gebore word, en dat God daardie familie nooit, ooit alleen sal los nie. En weet julle wat is die grootste wonder van daardie vertelling?”
	Luister hier:

	Lees meer

	EKOLOGIE
	Mariëtte Odendaal
	Ons kan nie elke ramp voorkom nie,
	maar ons kan voorberei
	Stel jou voor: dit reën al dae lank. Die rivier begin styg. ’n Kragpaal knak in die wind en skielik is die dorp sonder elektrisiteit. Of ’n brand beweeg vinniger as wat verwag is. Mense moet hul huise verlaat – maar waarheen gaan hulle?
	Op 13 Oktober is dit die Internasionale Dag vir Ramp-risikovermindering. Wêreldwyd word die mensdom dan attent gemaak op die effek van klimaatsverandering, droogtes, brande, vloede, en so meer, maar daar word ook gefokus op gemeenskapsveerkragtigheid, voorkoming en voorbereiding op rampe.
	’n Ramp begin dikwels lank voordat die eerste sirene loei. Dit begin waar mense kwesbaar is, waar waarskuwings geïgnoreer word, waar niemand weet wat om te doen nie of waar ’n gemeenskap nie voorbereid is nie.
	Ons kan nie altyd keer dat ’n storm kom, ’n veldbrand uitbreek, ’n droogte toeslaan of ’n vloed sy vernietigende pad loop nie. Maar ons kan iets doen om die skade te beperk. Ons kan voorbereid wees. Ons kan vooruit dink. En ons kan leer om na mekaar om te sien.
	Lees meer

	OPLEIDINGSGELEENTHEDE
	20 Oktober
	2 VBO-punte
	Begrip vir Generatiewe-Bediening met dr Hannes Janse van Rensburg

	28-29 Oktober
	VBO-punte

	22 Oktober
	2 VBO-punte
	Kom ontmoet met die Heiliges: “Oscar Romero” met dr Lisel Joubert

	16-19 November
	70 VBO-punte

	5 Apologie tale
	17 November
	5 VBO-punte
	Vyf maniere om te sê: “Ek is jammer” met prof Wentzel Coetzer

	Jaarkursus 2027
	55 VBO-punte

	’N LAASTE GEDAGTE
	Foto: Dr Leon Oosthuizen (verskaf)
	Dr Leon Oosthuizen



	Sal ons ooit tevrede wees?
	Moes ek nie maar eerder ’n chalet bespreek het nie? Maar dis so baie geld. Net daar oorval ’n onvergenoegdheid my. Hoekom het ek nie ook ’n groter inkomste soos die ander mense wat kan bekostig om in die huise te bly nie? In ’n oogwink word my bewondering vir God se skepping, my dankbaarheid om so tussen al die diere te kan kampeer en my vreugde om vir ’n paar dae te kan ontspan, vervang deur ’n stuk ontevredenheid.
	Is dit nie maar hoe die mens is nie? Ons vra en ons ontvang, maar skaars het ons ontvang, of ons is al weer ontevrede. Die ander ou s’n is mooier of groter as myne.
	Dit laat my so dink aan Judas 1:16 – “Hierdie mense kla gedurig en is altyd ontevrede met hulle lot.”
	Ek dink ontevredenheid kom wanneer ek fokus op dít wat ek nie het nie.
	Ek kampeer tans saam met ’n groep in ’n wildreservaat. In ’n tentjie, plat op die grond. Idillies, die njalas en ander wildsbokke wei sommer so tussen die tente. Dit kan nie beter nie.
	En dan vertel die een kamp-buurman, wat ’n paar dae vroeër gekom het, van die hiëna wat saans in die vullisdromme kom soek na iets te ete.
	Die wát! Hiëna, sommer hier in die kampterrein!
	En die ander bure loop saans met hul ultraviolet ligte en soek skerpioene. Blykbaar is hier hordes van hulle op die grond en in die bome hier tussen ons.
	Skielik sien ek nie meer die mooi natuur, die bokke hier rondom my raak nie – al wat ek sien is goed wat my kan skade aandoen. Ek besef ook met ’n skok dat die hoop mis hier langs my tentjie aan ’n olifant behoort.
	Lees meer

